উত্তম চর্চার শিরোনামঃ আমার পুষ্টি মোবাইল অ্যাপ ও এর ব্যবহারবিধি ব্যাখ্যা করে অ্যানিমেটেড ভিডিও 
উত্তম চর্চার বিবরণ :
জাতিসংঘ ঘোষিত টেকসই উন্নয়ন অভীষ্টের ০২ নং লক্ষ্যমাত্রায় বলা হয়েছে ২০৩০ সালের মধ্যে  সকল মানুষ, বিশেষ করে, অরক্ষিত পরিস্থিতিতে বসবাসকারী জনগোষ্ঠী, দরিদ্র জনগণ ও শিশুদের জন্য বিশেষ অগ্রাধিকারসহ বছরব্যাপী নিরাপদ, পুষ্টিকর ও পর্যাপ্ত খাদ্য প্রাপ্তি নিশ্চিত করে ক্ষুধার অবসান ঘটানো হবে। সরকার এই উদ্দেশ্যে বিভিন্ন কর্মপরিকল্পনা ও কৌশলপত্র গ্রহণ করেছে। এই লক্ষ্যমাত্রা অর্জনে অন্যতম বড় বাধা পুষ্টি সম্পর্কে জনগণের মধ্যে সচেতনতার অভাব। কৃষি মন্ত্রণালয়ভুক্ত বাংলাদেশ ফলিত পুষ্টি গবেষণা ও প্রশিক্ষণ ইনস্টিটিউট (বারটান) পুষ্টি সম্পর্কে জনগণের সচেতনতা বৃদ্ধিতে বিভিন্ন পর্যায়ে প্রশিক্ষণের আয়োজন করে আসছে। আরো ব্যাপকভাবে পুষ্টি বিষয়ে সচেতনতা বৃদ্ধির মাধ্যমে পুষ্টিস্তর উন্নয়নের লক্ষ্যে ‘আমার পুষ্টি’-নামে একটি অ্যান্ড্রয়েড অপারেটিং সিস্টেম ভিত্তিক একটি মোবাইল অ্যাপলিকেশন নির্মাণ করেছে বারটান। 

আমার পুষ্টি সাধারণ জনগণের পুষ্টি সম্পর্কিত জরুরি তথ্য জানাবে এবং খাদ্যভিত্তিক (ফলিত পুষ্টি) পুষ্টি বিষয়ে কার্যকর সমাধান প্রদানের একটি ডিজিটাল প্রচেষ্টা। ‘আমার পুষ্টি’ আ্যপস-এ বর্ণিত ফলিত পুষ্টি, খাদ্যের পুষ্টি উপাদান, সুষম খাদ্য, অপুষ্টি, জীবন চক্রে পুষ্টি, রন্ধন পদ্ধতি, নিরাপদ খাদ্য এবং বিএমআই বিষয়ে জানার জন্য মোবাইল স্ক্রিনে ক্লিক করেই ব্যবহারকারীরা জানতে পারবেন যা মাননীয় প্রধানমন্ত্রী শেখ হাসিনার ডিজিটাল বাংলাদেশ গঠনের প্রতিশ্রুতি বাস্তবায়নের পথে একটি ক্ষুদ্র প্রচেষ্টা। 

এই অ্যাপটির একটি বিশেষ বৈশিষ্ট্য হচ্ছে বিএমআই (বডি মাস ইনডেক্স) ক্যালকুলেটর। ‘আমার পুষ্টি’-তে সংযোজিত ‘বিএমআই ইনডেক্স’ শুধুমাত্র ওজন, উচ্চতা অনুযায়ী বিএমআই ইনডেক্স অনুযায়ী স্থুল, কৃশকায় এবং ভারসাম্যপূর্ণ অবস্থারই বিবরণ দেয় না, বরং বয়স এবং শারীরিক পরিশ্রমের মাত্রা অনুযায়ী স্বয়ংক্রিয়ভাবে প্রয়োজনীয় পুষ্টি বিষয়ক পরামর্শও প্রদান করে। ব্যবহারকারীরা ওজন, উচ্চতা, বয়স এবং শারীরিক পরিশ্রমের পরিমাণ অ্যাপটির ট্যাবে ইনপুট দিলে খুব সহজেই নিজের বিএমআই সূচক অনুযায়ী দৈহিক শ্রেণি বিন্যাস, পুষ্টি অবস্থা,  অসুস্থতার ঝুঁকি ও করণীয় এবং দৈহিক কত খাদ্যগ্রহণের মাত্রা বিষয়ক পরামর্শ স্বয়ংক্রিয়ভাবে পেয়ে যাবেন। শুধু তাই নয়, পুষ্টি উপাদান (শর্করা, আমিষ ও স্নেহ) সুষমভাবে গ্রহণের একটি তালিকাও স্বয়ংক্রিয়ভাবে প্রদান করা হয়। 

এই অ্যাপটির ব্যবহার যেন একজন সাধারণ মানুষও সহজভাবে করতে পারে সেই লক্ষ্যে একটি অ্যানিমেটেড এক্সপ্লেইনার ভিডিও তৈরি করা হয়েছে যা বারটান-এর অফিসিয়াল ফেসবুক পেজ ও ইউটিউব চ্যানেলে পাওয়া যাবে। অ্যাপটি ১ হাজার ৫৭০ বার ইনস্টল করেছে, এবং ১ লক্ষ ৭০ হাজার ৮৩৮ বার অ্যানিমেটেড ভিডিওটি ফেসবুক ও ইউটিউবে দেখা হয়েছে (প্রমাণক সংযুক্ত)।  
শিরোনামঃ সোশ্যাল মিডিয়ার মাধ্যমে নাগরিক সমস্যার সমাধান
উত্তম চর্চার বিবরণ :
বারটান সোশাল মিডিয়ায় সম্পর্কিত নাগরিক বিভিন্ন সমস্যা সমাধান দেয়ার চেষ্টা করে থাকে। ফেসবুক, টুইটার, ইনস্টাগ্রাম এবং ইউটিউবে বারটান-এর অফিসিয়াল একাউন্ট রয়েছে। গত ০৭ মে ২০১৯, বারটান-এ ৬৫-টি বিভিন্ন পদে নিয়োগ বিজ্ঞপ্তি প্রকাশিত হয়।এই বিজ্ঞপ্তি প্রকাশিত হওয়ার পরে অনলাইন আবেদন সম্পর্কিত বিভিন্ন সমস্যার বিষয়ে আবেদনকারীরা ফেসবুক ও ই-মেইল-এর মাধ্যমে অবহিত করেন যার ভিত্তিতে বিটিসিএল এবং টেলিটক-এর সঙ্গে যোগাযোগ করে সমস্যার সমাধান করা হয়।এছাড়া ০২ আগস্ট, ২০১৯ তালিখে অনুষ্ঠিত পরীক্ষা এবং সিটপ্ল্যান বিষয়ে বিভিন্ন তথ্য পরীক্ষার্থীদের ফেসবুক পেজ এবং ই-মেইল-এর মাধ্যমে সরবরাহ করা হয় (প্রমাণক সংযুক্ত)।  
মোবাইল অ্যাপ ইন্সটল লিংকঃ https://play.google.com/store/apps/details?id=com.birtan.app.birtanapp
মোবাইল অ্যাপ ব্যবহারবিধি ব্যখ্যা করে এনিমেটেড ভিডিওর লিংকঃ https://youtu.be/__QvTOWAvkU
বারটানের অফিসিয়াল ফেসবুক পেজ-এর লিংকঃ  http://facebook.com/birtan.moa
